
Аннотация: Мақолада муассаса бошқарувида раҳбар иш фаолияти 

самарадорлиги, натижадорлигини ошириш учун у биринчи навбатда жамоада 

шахслараро муносабатларни тўғри йўлга қўйиши хақида сўз юритилади. 

Таълим муассасалари бошқаруви бу энг аввало инсонлар билан ишлаш, улар 

билан муносабатда бўлиш орқали иш унумдорлигининг ривожи бевосита 

раҳбар хусусиятига боғлиқ бўлган жараёндир. 

Калит сўзлар: Касбий компетентлик, ақлий салоҳият, инновация, 

жорий этиш, маълумотлар, шахсий хусусиятлар, ташкилотчил қобилияти. 

 

Таълим муассасалари бошқаруви бу энг аввало инсонлар билан ишлаш, 

улар билан муносабатда бўлиш орқали иш унумдорлигининг ривожи 

бевосита раҳбар хусусиятига боғлиқ бўлган жараёндир. Хусусан, таълим 

муассасаси раҳбари бошқарувда ўзида қуйидаги хусусиятларни мужассам 

этиши лозим:  

1.Касбий компетентлик қобилияти: ақлий салоҳият, янги 

инновацияларни ўргаб жорий этишга қодирлилик, катта ҳажмли 

маълумотларни таҳлил қилиш, ўз шахсий хусусиятлари ва касби устида 

ишлаш, иш вақтини тўғри тақсимлаш ва ташкил этиш, ташкилотчилик ва 

маъмуриятчилик қобилияти, вазиятга кўра юзага келадиган муаммоларни 

зудлик билан ижобий ҳал этиш. 



201 

 

 2.Шахсий қобилияти: тадбиркор ва ишни олдиндан кўра билиш, 

натижадорлилик, ишончли ва жавобгар, ривожланиш учун мотивация бера 

олувчи, қарор қабул қилувчи.  

3.Мулоқат қобилияти: жамоа билан мулоқат қила олиш, жамоада 

ҳамкорликда ишлаш, суҳбат ва тақдимотларни сифатли ўтказа олиш, 

корпоратив фикрлаш.  

Ҳар бир таълим муассасаси бошқарувида раҳбар иш фаолияти 

самарадорлиги, натижадорлигини ошириш учун у биринчи навбатда жамоада 

шахслараро муносабатларни тўғри йўлга қўйиши лозим. Бунда раҳбар жамоа 

аъзоларининг педагогик-психологик хусусиятларини билиши керак. Чунки 

раҳбарнинг унга бўйсинувчиларга таъсир кўрсатиши ва кўзланган самарали 

мақсадга эришиши уларнинг ўзаро муносабатлари натижасида амалга ошади. 

Раҳбар ишини ташкил этишда қуйидаги функцияларни амалга оширади: 1. 

Режалаштириш; 2. Ташкил этиш; 3. Назорат қилиш. Раҳбар иш жараёнида 

барча диққат эътиборини ишдаги вазифаларга ва топшириқларга қаратиш 

билан бирга ўз навбатида у ўзида қуйидаги хусусиятларни ҳам мужассам 

қилиши керак: - Бошқарув маданияти; - Бошқарув маънавияти. Бошқарув 

маданияти бу раҳбарнинг муайян мақсадга эриши йўлида инсоний 

салоҳиятни рўёбга чиқаришга қаратилган маъданий-маърифий тадбирлар 

мажмуидир. Бошқарув маданияти ходимлар фаолияти, мақсадмуддаолари ва 

уларнинг қадриятларини ҳисобга олган ҳолда бошқаришни амалга ошириш 

ҳисобланади. Бошқарув маънавияти бу маънавият тамойилларининг 

бошқарув соҳасида намоён бўлиши, раҳбарга хос маънавий фазилатлар, 

жамият ва давлат ҳаёти, барча соҳалардаги бошқарувнинг маънавият 

талабларига мос бўлишини англатади. 

Замонавий даврда педагогик илмлар таснифида айнан мутахассис-кадр 

компетенцияси масаласи ўз долзарблиги, катта қизиқиш уйғотаётганлиги ва 

таълим жараёнини ташкил қилиш, унинг самарадорлигини таъминлаш учун 

муҳимлиги ва заруриятини намоён этмоқда. Фаол ва ҳаракатчан, ташаббус 



202 

 

кўрсатиб, ўзининг профессионал мақсадларини аниқ англайдиган, 

инновацион тафаккурга эга ва таълимда янгиликларни амалга оширишга 

тайёр ўқитувчи компетенциясини шакллантириш ва таъминлаш, бу 

масаласини таълим ва тарбия жараёнининг энг муҳим унсурларидан бири 

эканлигини тарғиб қилиш тақозо этилмоқда. Мазкур тушунчанинг ижтимоий 

мазмуни жуда кенг бўлиб, у ишлаб чиқаришнинг қарийб барча 

йўналишларида қўлланилади. Компетенция турли соҳалар мутахассислари 

фаолиятига қўйиладиган замонавий талаблар мажмуига тенг бўлиб, унинг 

келиб чиқиш тарихи бошқарув назарияси, иш жараёнини ишлаб чиқариш 

мақсадига адекват ва тўлиқ мос тарзда тўғри бошқариш асосида унинг 

самарадорлиги сўзсиз таъминлаш, менежментлик амалиёти, ишлаб чиқариш 

жараёнидаги юқори ва пастки ходимлар меҳнат муомаласини қўйилган 

мақсад ва самарадорликка йўналтириш билан боғлиқдир.  

Шунга кўра, конкрет ходим компетенцияси ўз фаолияти ва ўз шахсий 

ресурсларини самарадорликка йўналтира олиш қобилияти билан 

ҳамоҳангдир. Компетенцияга асосланган шахсни бошқариш ёндашувининг 

асосчиси сифатида David Mc Clelland (Дэвид Макклелланд) номини қайд 

этиш зарур. Олим ишлаб чиқариш жараёни хусусиятларининг психологик 

аспектларини ўрганган бўлиб, ишлаб чиқаришда мутахассис мотивациясини 

ишлаб чиқариш жараёни ва мақсадлари билан узвий бирлаштириш 

назариясининг асосчиси сифатида танилади. Олимнинг фикрига кўра, айнан 

иқтисодий кескин ривожланиш ва ўсиш кадр компенцияси масаласи 

зиммасидаги бўлиб, бирор бир иқтисодий ғоя ўз ўзидан эффектив бўлиб 

қолмайди, балки мана шу ғояни самарали қилувчи кадрлар ва улар 

компетенцияси мавжуд бўлиши лозим, кадрлар компетенциясини тўғри ва 

мақсадга мувофиқ шакллантира олган компанияларгина самарадор бўлади. 

Шунинг учун илмий-тадқиқот фаолияти натижаларининг амалиётга 

имплементацияси билан узвий бирлаштирилган инновацион таълим, 

фанлараро таълим, бизнес бошқарув таълими ва ҳ.к лар каби талаблар 

биринчи ўринга чиқади. Тарихий жиҳатдан таълим тизимида компетентлик 

тушунчасининг кириб келиши ва унинг аҳамиятининг қабул қилинишига 

нисбатан куйидаги босқичлар ажратилади: Биринчи босқичда (1960–1970 

йиллар) — илмий доиралар ва муомалага «компетенция» ва «компетентлик» 

тушунчалари кириб келди ва уларнинг амал қилиш қоидалари, қўлланилиш 

хусусиятлари белгиланди. 

Биринчи бор “компетенция” атамаси 1965 йилда Массачусетс 

университети ўқитувчиси Н.Хомский томонидан ишлатилади. Бу сўзнинг 

семантик чегараси бугунги кунда жуда кенг бўлиб, аслида бу сўз “келишув”, 

“келишувчанлик”, “бирор бир нарсага мос келиш”, “мос бўлиш” 

маъноларини англатади. Бугунги кунда мазкур сўз кўпроқ “фаолият олиб 

боришнинг универсал, яъни ҳамма учун мос бўлган умумий хусусиятлари ва 

талаблари мажмуини” англатади. Мазкур компетенциялар турли 

мутахассисликлар доирасидаги долзраб, ечилиши зарур вазифаларни 

бажаришга йўналтирилади. Наум Хомский (инглизчаси), ўзи лингвист олим 

ва психолог бўлганлиги учун, “Синтактик структуралар” китобида бу 

истилоҳни тил борасидаги интуитив билим сифатида талқин қилади. Бу 

интуитивлик индивидга она тилини ўзлаштиришда асос бўлиб хизмат қилади 

ва тўғри жумлаларни нотўғри жумлалардан ажратиш имкониятини яратади. 

Бинобарин, Н.Хомский таснифида “компетенция” тилга нисбат берилган 

хусусиятлар мажмуи бўлиб, тилнинг лингвистик моҳиятини англаш учун 

зарур бўлган индивид хислатлари мажмуини англатади.  

Иккинчи босқичда (1970–1990 йиллар) “компетенция” истилоҳининг 

қўлланилиш доираси кескин ўсади, мазкур сўз махсус истилоҳга айланади ва 

бирор бир соҳага оид хусусиятлар жамланмасини англата бошлайди ҳамда 

тил назарияси, менежмент, коммуникацияларни ташкил қилишда 

қўлланилади. 1984 йили Ж.Равеннинг (инглизчаси)«Competence in modern 

society: Its Identification, Development and Release»китоби нашр бўлади. 

Ж.Равен ўзига илмий вазифа қилиб, замонавий жамият нуқтаи назаридан 



204 

 

мутахассислик компетенцияси нимага тенг деган масалани қўяди ва 

эффективликни таъминловчи компетенциянинг 37 та компонентини ажратиб, 

кўрсатиб беради ва уларни “мотивацион қобилият” деб таъкидлайди. 

Маълумки, 1988 йилда Болония университетнинг 900 йиллиги нишонлаш 

тадбирларида Европанинг 80та университети ректорлари Magna Charta 

Universitarum (Университетларнинг буюк Хартияси) хужжатига имзо 

қўйишди. Бу ҳодиса Европа таълим тизими тарихидаги “Болония жараёни” 

деб номланган энг йирик лойиҳанинг бошланишини бўлди. Кейинчалик 

Европада яхлит ва ҳамма учун тенг имкониятлар яратувчи “Болония 

декларацияси” 19 июнь 1999 йилда имзоланди ва унинг мақсади олий 

таълимнинг Европа мамлакалариаро ягона ва яхлит маконини яратишдан 

иборат қилиб белгиланди. Компетенция нуқтаи назаридан эса, Болония 

жараёни давомида Европа меҳнат бозорларида иш берувчилар томонидан 

анъанавий “билим” парадигмаси “фаолият”, яъни “компетенция” 

парадигмаси билан тўлдирилди, бунинг натижасида таълим моделларида 

кадр тайёрлашнинг мақсади мутахассиснинг квалиметрик талаблари 

миқёсида“компетенция” тушунчасини энг муҳим хусусиятлардан бири 

даражасига кўтарди.  

Учинчи босқичда (1990–2001 йиллар) бутун дунё, МҲД да, хусусан 

Россияда “Болония декларацияси” ижро ва таълим тараққиёти учун қабул 

қилинди, таълим ислоҳотларининг мақсадларидан бири мутахассиснинг 

квалметрик кўрсаткичларининг бош хусусияти қилиб айнан касбий 

“компетентлик” масаласи қўйила бошлади. Бу даврда Россиянинг қатор 

олимлари, хусусан А. К. Маркова, Е. Ф. Зеера, А. В. Хуторский ва бошқалар 

касбий компетентлик тушунчасини психология ва педагогика нуқтаи 

назаридан илмий-назарий ва методик жиҳатдан ишлаб чиқдилар. 

